
ABSTRAK 
 

 

 

Permohonan kenaikan pangkat pensyarah secara manual melibatkan banyak 

proses.  Seringkali wujud masalah dalam mesyuarat yang melibatkan lebih daripada dua 

orang individu semasa proses penilaian prestasi pensyarah.  Kajian mengenai proses 

kenaikan pangkat pensyarah di Fakulti Sains Komputer dan Sistem Maklumat (FSKSM) 

telah dijadikan sebagai kajian kes.  Tujuan projek ini adalah untuk membangunkan satu 

prototaip sistem yang berkemampuan menyokong proses permohonan dan penilaian 

prestasi pensyarah untuk kenaikan pangkat.  Kajian terhadap Sistem Bantuan Keputusan 

(SBK) yang memberi tumpuan kepada SBK Berkumpulan, SBK Berasaskan model dan 

SBK Berasaskan web serta Teknik Delphi dengan fasilitator telah dilakukan.  Teknik 

Perjumlahan Linear telah dikaji dan disesuaikan dengan domain masalah.  Penerapan 

elemen-elemen SBK dan Teknik Delphi dengan fasilitator terhadap pembangunan sistem 

telah dikaji melalui kajian lepas.  Proses semasa dan Sistem Penilaian Kenaikan Pangkat 

Pensyarah (SPKPP) telah dikenalpasti melalui rajah-rajah UML yang dibina.  

Rekabentuk sistem SPKPP yang terdiri daripada senibina dan komponen-komponennya, 

konfigurasi dan modul-modul sistem yang terlibat telah dikenalpasti dan dibangunkan 

menggunakan metodologi prototaip evolusi.  Sistem SPKPP ini dilihat dapat mengawal 

persekitaran proses permohonan dan penilaian kenaikan pangkat pensyarah serta 

membantu pentadbir menguruskan proses tersebut. 

ABSTRACT 
 

 

 

Manual process of the lecturer’s promotion assessment is commonly involved 

complicated process.  There are a lot of arguments occurred during this process as 

more than one examiner involve.  As the consequences, the assessment objective to 

evaluate lectures’ performances might not be achieved and may also result in 

ineffective and inefficient process.  The purpose of this project is to develop a system 

prototype for assessing the applicants’ qualifications during promotion assessment 

process.  In this project, Decision Support System (DSS) techniques are proposed to 

improve the current process with the combination of Groups DSS (GDSS), Web-

based DSS, and Model-based DSS along with Delphi facilitator.  Linear Summations 

Technique has been used for the modeled and applied in assessment calculation to 

calculate the score.  The evolution prototype approach and UML modeling technique 

have been applied as the development methodologies to build the new system.  This 

project shows that the new system can supports the assessment process and help the 

admin to manage it. 

BAB 1 

 
 
 
 

PENGENALAN 

 
 
 
 
1.1 Pendahuluan 

 
 

Sistem Penilaian Kenaikan Pangkat Pensyarah Secara Sistematik Berasaskan 

Sistem Bantuan Keputusan (SBK) Berkumpulan dibangunkan berdasarkan proses 

penilaian kenaikan pangkat pensyarah.  Sistem ini dapat menjadikan proses penilaian 

kenaikan pangkat pensyarah lebih sistematik kerana ia dapat menyediakan kawalan 

terhadap persekitaran, proses dan teknik dalam penilaian kenaikan pangkat 

pensyarah.  Sistem ini juga menyediakan mekanisma untuk memproses dan 

menyimpan data-data penilaian prestasi pensyarah yang membolehkan keputusan 

penilaian panel peringkat fakulti dilaksanakan dan diketahui dengan mudah serta 

cepat. 

 
 

SBK yang merangkumi SBK Berkumpulan, SBK berasaskan web, SBK 

berasaskan model serta teknik Delphi dengan fasilitator telah diimplemenkan di 

dalam sistem ini.  Kajian terhadap elemen-elemen SBK dan teknik Delphi dengan 

fasilitator telah dilaksanakan dalam menghasilkan satu sistem yang dapat 

mengintergrasikan elemen-elemen tersebut yang menjadikan proses penilaian prestasi 

lebih sistematik. 

1.2 Latar Belakang Masalah 

 
 

Panel peringkat fakulti, Fakulti Sains Komputer dan Sistem Maklumat 

(FSKSM) akan bermesyuarat untuk menilai prestasi pensyarah dan menentukan 

keutamaan kriteria 5P (pengajaran, penyelidikan, penulisan, pentadbiran dan 

perundingan) dalam proses penilaian kenaikan pangkat pensyarah apabila perubahan 

diperlukan.  Setiap kali mesyuarat dilaksanakan, semua Ketua Jabatan dan Dekan 

FSKSM akan terlibat.  Kesefahaman dan persetujuan dalam mesyuarat tersebut 

adalah penting dalam membuat keputusan penilaian kenaikan pangkat pensyarah.  

Terdapat tiga masalah yang dikenalpasti di dalam mesyuarat tersebut. 

 
 

Masalah pertama, peruntukan masa.  Pada tahun 2004 lepas, seperti yang 

dinyatakan oleh Timbalan Pendaftar FSKSM, masalah ini telah timbul.  Sepatutnya 

mesyuarat dilaksanakan dalam tempoh dua hingga tiga jam sahaja.  Tetapi, 

kebiasaanya, setiap mesyuarat yang dilaksanakan akan bermula pada pagi hari dan 

tamat pada petang hari.  Masa yang digunakan sering berlanjutan sehingga lima jam.  

Keadaan ini menunjukkan, masalah peruntukan masa wujud dalam penilaian 

kenaikan pangkat pensyarah di FSKSM.  Masalah ini timbul kerana terdapat lebih 

daripada dua orang pensyarah pada setiap mesyuarat yang dijalankan.  Pendapat, 

perbincangan dan perdebatan antara mereka akan berlaku dalam mencapai 

persetujuan terhadap penilaian pensyarah ataupun kriteria kenaikan pangkat.  

Akibatnya masa mesyuarat akan sentiasa berlanjutan kerana tiada mekanisma yang 

mengawal persekitaran proses perbincangan. 

 
 

Masalah kedua, dominasi terhadap mesyuarat.  Mesyuarat yang dilakukan 

melibatkan Ketua-ketua Jabatan dan Dekan FSKSM.  Hasil daripada temubual yang 

dilakukan dengan Timbalan Pendaftar FSKSM, beliau dapat melihat terdapat Ketua 

Jabatan yang sentiasa menyokong pendapat Dekan.  Ketua Jabatan ini dilihat 

cenderung tidak akan memberikan sebarang pendapat yang bertentangan dengan 

Dekan.  Keadaan ini terjadi kerana apabila Dekan meluahkan pendapatnya, Ketua 

Jabatan akan menyokong pendapat tersebut walaupun mereka tidak bersetuju 

dengannya.  Situasi ini menunjukkan, Dekan telah mendominasi mesyuarat tersebut.  

Selain itu, apabila Pensyarah Kanan yang terlibat dalam mesyuarat tersebut memberi 

pendapat, pensyarah-pensyarah lain akan menyokong pendapat beliau walaupun 

pendapat tersebut tidak releven kerana rasa hormat mereka padanya.  Keadaan ini 

sering berlaku di dalam kebanyakkan mesyuarat penilaian prestasi kenaikan pangkat 

di FSKSM.  Ianya menunjukkan mesyuarat juga boleh didominasi oleh sesiapa sahaja 

yang terlibat.  Faktor utama pembuat keputusan di dalam mesyuarat tidak mahu 

menimbulkan konflik apabila seseorang mendominasi mensyuarat adalah untuk 

menyelamatkan kerjanya.  Kooy (2000) dalam kajiannya berpendapat, masalah 

dominasi wujud kerana ahli mesyuarat ingin mengelakkan, “pendedahan risiko 

terhadap kebaikan dan minat organisasi” demi kepentingan individu. 

 
 
Masalah ketiga, kejujuran dan penyertaan.  Masalah ini merupakan lanjutan 

daripada masalah dominasi terhadap mesyuarat.  Menurut Timbalan Pendaftar 

FSKSM yang ditemubual, walaupun dalam konteks ini, pembuat keputusan terdiri 

daripada pensyarah, masalah kejujuran dan penyertaan dalam mesyuarat masih 

terjadi.  Ketua-ketua Jabatan cenderung berdiam diri dan tidak aktif memberikan 

pendapat apabila sesuatu isu ditimbulkan di dalam mesyuarat.  Akibatnya, terdapat 

unsur-unsur berat sebelah di dalam keputusan yang dilaksanakan. 

 
 
Selain daripada itu, menurut pensyarah yang ditemubual, proses permohonan 

kenaikan pangkat sukar dilakukan kerana tiada mekanisma yang sistematik dan 

teratur dalam menguruskan data-data kenaikan pangkat pensyarah.  Salah seorang 

pensyarah yang ditemubual juga berpendapat mereka terpaksa membuat keputusan 

yang sama berulang kali kerana tiada satu teknik piawai di dalam proses ini.  Beliau 

berkata, jika pada tahun ini beliau memohon kenaikan pangkat dan tidak berjaya, 

pada tahun-tahun berikutnya, jika beliau ingin memohon sekali lagi, beliau terpaksa 

melakukan proses yang sama.  Beliau berpendapat, keadaan ini haruslah di atasi 

dengan segera kerana proses semasa tidak berkesan.  Beliau turut menyimpulkan 

bahawa proses semasa tidak menyokong penyebaran maklumat permohonan 

kenaikan pangkat dan terdapatnya keperluan membangunkan sistem yang dapat 

mengatasi masalah ini.  Masalah yang sama iaitu penyebaran maklumat yang 

berkesan turut dipertimbangkan oleh Power (2000).  Dalam kajiannya, beliau telah 

menunjukkan bahawa penggunaan infrastruktur web dan model untuk 

membangunkan SBK boleh meningkatkan penyebaran maklumat dan menjadikan 

proses membuat keputusan lebih konsisten terhadap masalah berulang. 

 
 
Proses penilaian kenaikan pangkat pensyarah memerlukan interaksi yang 

efektif di antara pengguna dan sistem bagi memastikan SBK Berkumpulan yang ingin 

diimplemenkan dapat menyokong proses semasa.  Metodologi pembangunan sistem 

yang digunakan perlulah menepati ciri ini.  Menurut Allan (2000) metodologi 

prototaip dapat menghasilkan sistem yang dapat berinteraksi secara cepat dengan 

pengguna dan bertindak pantas bagi mengenalpasti keperluan pengguna. 

 
 
Secara keseluruhannya, proses penilaian kenaikan pangkat pensyarah di 

FSKSM tidak sistematik dan memerlukan sebuah mekanisma yang dapat mengawal 

proses penilaian dan mampu menguruskan setiap data yang terlibat dengannya.  

Saunders (2000) dalam kajiannya berpendapat SBK Berkumpulan dapat mengawal 

persekitaran, mendefinisikan proses dan alatbantu untuk menyokong proses membuat 

keputusan.  Pendapat ini disokong oleh Shuliang (2005) yang mengimplemetasikan 

teknik Delphi bersama model berkomputer untuk mencapai persefahaman bagi 

membuat keputusan.  Dapat dilihat bahawa, penyelidikan lepas yang mempunyai 

masalah lain dapat menggunakan SBK Berkumpulan dan teknik Delphi untuk 

meningkatkan keberkesanan dan kecekapan serta menyokong proses membuat 

keputusan di dalam domain masalah mereka. 

 
 
 
 
1.3 Penyataan Masalah 

 
 

Mengikut kajian yang dilakukan, masih tiada lagi sistem penilaian prestasi 

pensyarah yang mampu membuat penilaian secara sistematik dan tepat di FSKSM.  

Oleh itu, persoalan utama kajian ini adalah: 

 

Adakah sistem yang dicadangkan berasaskan SBK dengan Teknik Delphi 

dapat menjadikan  proses penilaian prestasi kenaikan pangkat pensyarah lebih 

sistematik? 

Persoalan lain yang perlu diambil kira dan menyokong persoalan utama ini 

adalah, 

 
i. Sejauh manakah SBK Berkumpulan, SBK berasaskan web dan SBK 

berasaskan model dapat digunakan dalam membantu menjadikan proses 

penilaian kenaikan pangkat lebih sistematik? 

ii. Sejauh manakah peranan teknik Delphi dan fasilitator bagi melancarkan 

proses penilaian prestasi kenaikan pangkat sistem yang dibangunkan? 

iii. Sejauh manakah teknik yang dimodelkan dan pengurusan pengetahuan yang 

dibangunkan membantu pengguna sistem? 

iv. Adakah sistem yang dibangunkan sistematik untuk menilai prestasi pemohon? 

 
 

Persoalan sokongan ini dilihat dapat menguatkan lagi persoalan utama dalam 

membangunkan sistem.  Ianya menyentuh elemen-elemen yang perlu ada di dalam 

sistem bagi memastikan persoalan utama dapat dicapai. 

 
 
 
 
1.4 Objektif  

 
 

Berdasarkan pernyataan masalah yang telah dikemukakan, objektif projek 

yang ingin dicapai di dalam sistem telah dikenalpasti, iaitu, 

 

i. Membangunkan satu prototaip sistem SBK Berkumpulan untuk meningkatkan 

tahap kecekapan penilaian prestasi kenaikan pangkat pensyarah di FSKSM, 

UTM. 

ii. Melihat kesesuaian SBK Berkumpulan, SBK berasaskan model dan 

pengurusan pengetahuan dalam konteks penilaian tahap kecekapan pensyarah 

berbanding dengan sistem semasa. 

iii. Menerapkan kaedah fasilitator, SBK Berkumpulan, SBK berasaskan web dan 

SBK berasaskan model dalam proses penilaian prestasi kenaikan pangkat 

pensyarah. 

iv. Menjadikan proses penilaian kenaikan pangkat pensyarah lebih sistematik 

dengan penerapan elemen-elemen SBK. 

 
 

Objektif projek ini dilihat dapat mengatasi masalah yang dihadapi dalam 

proses penilaian kenaikan pangkat semasa bagi menjadikannya lebih fleksibel. 

 
 
 
 
1.5 Skop 

 
 

Skop projek merupakan batasan terhadap sistem.  Ianya menentukan setakat 

mana keupayaan sistem dalam menyelesaikan masalah yang dihadapi iaitu di dalam 

proses penilaian prestasi kenaikan pangkat pensyarah di FSKSM.  Skop projek ini 

adalah, 

 
i. Fokus sistem ini adalah bagi kenaikan pangkat pensyarah DS45 kepada DS52 

dan pemohon menenuhi syarat kenaikan pangkat mengikut Skim 

Perkhidmatan.  Kenaikan pangkat pensyarah yang lain tidak diambil kira.  Ini 

adalah kerana setiap kenaikan pangkat pensyarah mempunyai aspek penilaian 

yang berbeza. 

ii. Data yang akan dinilai adalah elemen-elemen dalam kriteria 5P (pengajaran, 

penyelidikan, penulisan, pentadbiran dan perundingan). 

iii. Sistem yang dibangunkan adalah berasaskan SBK Berkumpulan yang akan 

mengimplemenkan teknik Delphi dengan fasilitator, SBK berasaskan web, 

SBK berasaskan model dengan teknik Perjumlahan Linear dan konsep 

pelayan pelanggan. 

iv. Sistem memberi tumpuan kepada proses menganalisa data sedia ada untuk 

membolehkan analisa SBK dengan teknik Delphi dilaksanakan. 

v. Sistem dibangunkan menggunakan metodologi prototaip dalam proses 

pembangunan sistem. 

 
 
Skop-skop ini dilihat dapat memastikan sistem dapat dibangunkan untuk 

mengatasi masalah sebenar yang ingin diselesaikan.  Ianya membantu memberi 

petunjuk terhadap tiga aspek yang perlu dilihat iaitu data, teknik dan metodologi yang 

perlu digunakan. 

 
 
 
 
1.6 Kepentingan Projek 

 
 

Projek ini bertujuan membantu pihak pengurusan FSKSM melaksanakan 

penilaian prestasi pensyarah bagi tujuan kenaikan pangkat.  Pensyarah-pensyarah 

pula dapat menggunakan sistem ini untuk memohon kenaikan pangkat mereka.  

Antara faedah-faedah projek adalah, 

 
i. Mengurangkan kesilapan pegiraan markah. 

ii. Membolehkan maklumat dicapai melalaui internet. 

iii. Menjimatkan masa dalam penilaian kenaikan pangkat pensyarah. 

iv. Menyediakan kemudahan penilaian prestasi pemohon secara atas talian. 

v. Membolehkan penyimpanan data-data pensyarah dengan teratur dan selamat. 

vi. Menjadikan proses penilaian kenaikan pangkat pensyarah lebih sistematik. 

 
 

Masih terdapat kelemahan di dalam proses penilaian kenaikan pangkat 

pensyarah semasa terutamanya di dalam mesyuarat, penyimpanan data dan 

permohonan kenaikan pangkat.  Kelemahan-kelemahan ini dapat diatasi dengan 

mengimplemenkan elemen-elemen SBK Bekumpulan, SBK berasaskan web, SBK 

berasaskan model berbantukan teknik Delphi dengan fasilitator.  Hasil daripada 

kajian didapati, setiap elemen yang disebutkan di atas telah terbukti dapat dicapai.  

Oleh itu, secara keseluruhannya, sebuah SBK yang mengabungkan beberapa jenis 

SBK adalah penting dibangunkan untuk menampung proses penilaian prestasi 

kenaikan pangkat pensyarah semasa. 

1.7 Organisasi Laporan 

 
 

Terdapat lapan bab dalam projek ini.  Bab 1 merupakan Pengenalan yang 

menyingkap masalah dalam sistem semasa yang membawa kepada perlunya sistem 

ini dilaksanakan termasuklah pengenalan projek, latar belakang masalah, pernyataan 

masalah, objektif projek, skop projek, rangka kerja dan kepentingan projek kepada 

pengguna.  Bab 2 adalah Kajian Literatur yang menerangkan setiap elemen yang 

terlibat dalam sistem ini.  Ia mengandungi huraian mengenai elemen-elemen dan 

jenis-jenis SBK, Perjumlahan Linear dan beberapa contoh sistem penilaian prestasi.  

Bab 3 adalah Metodologi Projek iaitu penerangan mengenai pendekatan yang di 

ambil dalam pembangunan sistem.  Bab 4 adalah Kajian Sistem Semasa.  Bab ini 

akan menerangkan dengan lebih terperinci sistem semasa bagi proses kenaikan 

pangkat pensyarah.  Rajah Unified Modeling Language (UML) turut digunakan untuk 

menggambarkan sistem semasa.  Bab 5 merupakan Analisis dan Rekabentuk Sistem.  

Rajah-rajah UML, senibina sistem, komponen-komponen SBK dan analisis serta 

rekabentuk sistem baru diterangkan di dalam bab ini.  Bab 6 adalah Implementasi dan 

Pengujian.  Cara sistem diimplementasi dan diuji dalam organisasi diterangkan dalam 

bab ini.  Bab 7 merupakan Straregi Organisasi.  Strategi organisasi ini akan 

menerangkan langkah yang perlu dilaksanakan terhadap organisasi bagi menjayakan 

aplikasi sistem.  Bab 8 adalah Perancangan dan Kesimpulan.  Ianya menerangkan apa 

yang telah dilaksanakan, diberi perhatian dan perlu dilaksanakan dalam sistem dan 

merupakan penutup bagi projek ini.  



 119

RUJUKAN 

 
 
Power, D.J. (2000). Web-Based and Model Driven Decision Support System: Concepts 

and Issues. DSSResources.COM 

 

Dennis, A., Wixom, B. H. dan Tegarden, D. (2002). “System Analysis and Design: An 

Object-Oriented Approach with UML.” John Wiley & Sons 

 

Dennis, A., Wixom, B. H. dan Tegarden, D. (2000). Systems Analysis & Design: An 

Object-Oriented Approach with UML. McGraw-Hill 

 

Li, S. (2005). A Web-enabled hybrid approach to strategic marketing planning: 

GroupDelphi + a Web-based expert system. Expert System with Applications 29 (2005) 

393-400. 

 

Unit Pengurusan Sumber Manusia, Pendaftar UTM (Januari 2001). Polisi dan Prosedur 

Kenaikan Pangkat Staf Akedemik Universiti Teknologi Malaysi. UTM 

 

Cuhls, K. (2000). Delphi Method. DSSResources.COM 

 

Saunders, J.H. A Manager’s Guide to Group Decisions Support Systems. DSS R 

Tavana, M., Kennedy DT. Dan Joglekar, P. A Group Decision Support Framework for 

Consensus Ranking of Technical Manager Candidates. DSSResources.COM 

 

Keen, P.G.W dan Morton, M.S.S. (1978). Decision Support System: An Organizational 

Perspective. Addison-Wesley Series On Decision Support. 

 

Desanctis, G. dan Gallupe, B(1985). GDSS: A Brief Look At A New Concept In Decision 

Support. DSSResources. 

 

Suhaimi Ibrahim, Wan Moh. Nasir Wan Kadir, Paridah Samsuri, Rozlina Mohamed dan 

Mohd Yazid Idris (1999). Kejuruteraan Perisisan. Penerbit UTM, Universiti Teknologi 

Malaysia. 

  



 120

Toh Kian Ming. (1998). Sistem Penilaian Akedemik FSKSM. UTM, Projek Sarjana 

Muda. 

 

Turban, E. (1995). Decision Support and Expert Systems: Management Support Systems. 

Englewood Cliffs, N.J. Prentice Hall 

 

Sprague, R.H. dan Carlson, E.D. (1982). Building Effective Decision Support System. 

Englewood Cliffs, N.J. Prentice Hall. 

 

Eierman, M.A., Niderman, F. dan Adams, C. (1995). DSS Theory: A Model of Constructs 

and Relationship. Decision Support Systems 14 (1995) 1-2 

 

Turban, E. (1995). Decision Support and Expert Systems: Management Support System.  

Englewood Cliffs. N.J., Prentice Hall. 

 

Motazemi, A.R., Wang, F., Nainar, S.M.K. dan Bart, C.K. (1996). On the Effectiveness 

of Decisional Guidance. Decision Support Systems 18 (1996) 181-198. 

 

Courtney, J.F. (2001). Decision-Making And Knowledge Management In Inquiring 

Organizations: Toward A New Decision-Making Paradigm For DSS. Decision Support 

Systems 31 (2001) 17-38. 

 

Power, D.J. (1997). What is DSS?. Decision Support Systems 1(3). 

 

 

 

 

 

 

 

 

 

 

 

  




